ДОЛБООР

КЫРГЫЗ РЕСПУБЛИКАСЫНЫН МЫЙЗАМЫ

“Кыргыз Республикасынын айрым мыйзам актыларына өзгөртүүлөрдү киргизүү жөнүндө (сымап камтылган товарлары ташып келүүнү жөнгө салууга тиешелүү)”

1-берене.
Кыргыз Республикасынын Салыктык эмес кирешелер жөнүндө кодексине төмөнкүдөй толуктоолор киргизилсин:
[bookmark: SUB130000]1) «Кодекс төмөнкүдөй  мазмундагы 27-1-глава менен толукталсын::
«27-1-глава. Утилдештирүү жыйымдары
83-1-берене. Төлөөчү  

Сымап камтылган калдыктарды кайра иштетүүгө жыйымдар (утилдештирүү жыйымдары) керектөөчүлүк касиеттерин жоготкондон кийин кайра иштетүүгө жаткан сымап камтылган буюмдарды өндүрүүчүлөр, импорттоочулар тарабынан жүргүзүлөт.
83-2-берене. Жыйымдардын өлчөмдөрү жана аларды  төлөөнүн тартиби
Сымап камтылган калдыктарды кайра иштетүүгө карата утилдештирүү жыйымдарынын өлчөмдөрү, аларды төлөөнүн тартиби жана мөөнөттөрү Кыргыз Республикасынын Өкмөтү тарабынан белгиленет.
Сымап камтылган буюмдарды өндүрүүчү (импорттоочу) утилдештирүү жыйымын продукциянын өздүк наркына кошот.
Утилдештирүү жыйымдарын төлөөнүн эсебинен республикалык бюджетке келип түшкөн каражаттар Кыргыз Республикасынын уюмдарга сымап камтылган калдыктарды кайра иштетүү боюнча субсидия берүү түрүндөгү мамлекеттик программаларын жүзөгө ашыруу аркылуу, сымап камтылган буюмдарды чогултууга, ташууга, калдыктарды кайра иштетүүгө чыгымдарды жабуу үчүн белгиленген тартипте бекитилген иштерди кошо финансылоого жумшалат». 
2) 153-берене төмөнкүдөй мазмундагы 36-пункт менен толукталсын:
«36) удилдештирүү жыйымдары;» (андан ары номерлөө боюнча).

2-берене. 
«Өндүрүш жана керектөө калдыктары жөнүндө» Кыргыз Республикасынын Мыйзамына («Эркин Тоо» газетасы, 2001-жыл, 21-ноябрь, № 83) төмөнкүдөй өзгөртүүлөр киргизилсин:
20-беренеде:
1-бөлүк төмөнкүдөй мазмундагы абзац менен толукталсын: 
«Сымап камтылган калдыктар менен иштөө жаатындагы экономикалык жөнгө салуу Кыргыз Республикасынын Салыктык эмес кирешелер жөнүндө кодексине ылайык, сымап камтылган калдыктарды кайра иштетүүгө утилдештирүү жыйымдарын алуунун негизинде белгиленет».
2-бөлүк төмөнкүдөй мазмундагы абзац менен толукталсын: 
«Утилдештирүү жыйымдарын төлөөнүн эсебинен республикалык бюджетке келип түшкөн каражаттар Кыргыз Республикасынын уюмдарга сымап камтылган калдыктарды кайра иштетүү боюнча субсидия берүү түрүндөгү мамлекеттик программаларын жүзөгө ашыруу аркылуу, сымап камтылган буюмдарды чогултууга, ташууга, калдыктарды кайра иштетүүгө чыгымдарды жабуу үчүн белгиленген тартипте бекитилген иштерди кошо финансылоого жумшалат».

3-берене.
Бул Мыйзам  расмий жарыяланган күндөн тартып 10 күндөн кийин күчүнө кирет.
Кыргыз Республикасынын Өкмөтү алты айлык мөөнөттө өзүнүн ченемдик-укуктук актыларын ушул Мыйзамга ылайык келтирсин.

